
Биринчи томондан низом асосида фаолият юритувчи, «                           »                            кейинги ўринларда «Бажарувчи» деб юритилади, иккинчи томондан низом асосида фаолият юритувчи “Қўқон йўл қуриш-таъмирлаш”масъулияти чекланган жамияти директори О.Қўлдашев, кейинги ўринларда «Буюртмачи» деб юритилиб, икки  томонлар ўртасида ўзаро қуйидаги шартномани туздилар:

1. ШАРТНОМА МАҚСАДИ.

1.1. Ушбу шартнома «Буюртмачи» томонидан объектларда бажарилаётган қурилиш-монтаж ишларининг сифатини техник кузатуви ва лаборатория синовлари ўтказиш учун тузилди.

2. БАЖАРИЛАДИГАН ИШЛАРНИНГ МАЗМУНИ.

2.1 Бажариладиган иш хажмлари ва миқдори «Бажарувчи» томонидан «Буюртмачи» билан келишилган ҳолда белгиланади.
2.2 «Бажарувчи» қонун хужжатлари ва шартнома шартлари асосида хизмат кўрсатиш шакллари ва синов усулларини мустақил равишда белгилайди.
2.3 Объектларда бажарилаётган қурилиш монтаж ишларининг сифатини техник кузатуви ва лаборатория синовлари бевосита объектдаги кўчма синов лабораториясида, алоҳида турдаги лаборатория синовлари эса (совуқбардошлик, сув ўтказувчанликка бардошлилик ва шу кабилар) «Бажарувчи»нинг стационар лабораториясида ёхуд, ёрдамчи пудратчи асосида бошқа лабораторияларида олиб борилади.
2.4 Объектга жалб этиладиган лаборатория мутахассисларининг сони томонларнинг келишувига, ишлаб чиқариш зарурияти ва шарт-шароитларига (қурилиш ишларининг жадаллиги ва бошқалар) қараб белгиланади. 
2.5 «Бажарувчи» томонидан  объектларда бажарилаётган хар бир иш тури бўйича «Буюртмачи»нинг ёзма равишда берган синов дастури (заявка)га асосан ишларни бажаради. 
2.6 «Бажарувчи» «Буюртмачи» билан келишилган ҳолда ёрдамчи пудратчи сифатида бошқа лабораторияни ёки технологик муаммолар билан боғлиқ мураккаб масалаларни ечими бўйича четдан мутахассисларни жалб қилишга рухсат этилади.

3. БАЖАРИЛАДИГАН ИШЛАРНИНГ СИФАТИ.

3.1 Лаборатория синовлари қурилиш соҳасидаги меъёрий ҳужжатлар, қурилиш меъёрлари ва қоидалари ҳамда Ўзбекистон Республикасида амалда бўлган стандартларга мувофиқ амалга оширилади.

4. ХИЗМАТГА ТЎЛОВЛАР ВА ҲИСОБ-КИТОБЛАР ТАРТИБИ.

4.1 Ушбу шартномада кўзда тутилган хизматларнинг нархи, қийматлари (тарифлар, баҳолаш ва бошқалар) Ўзбекистон Республикаси Фуқаролик Кодексининг 356-моддасига мувофиқ ва вакиллик органларининг бошқарувларига тегишли хизматлар рўйхатига кирмаслиги сабабли, бажариладиган ишларнинг ва шартнома кийматлари, томонларнинг келишувига биноан белгиланади.
4.2 Шартномадаги хизматларнинг келишув нархлари «Бажарувчи» томонидан Ўзбекистон Республикасининг «Тадбиркорлик фаолияти эркинликлари кафолати тўғрисида»ги Қонунига мувофиқ, кўзда тутилмаган тахминий ҳаражатларни ҳисобга олган ҳолда, ҳамда бошқа фойда олишга таъсир этувчи шароитлар билан мустақил равишда белгиланади. Бунда, «Бажарувчи» ҳаражатлар калькуляциясини, белгиланган нархларни асослаши ва бошқа ҳужжатларни тақдим этишга мажбур эмас.
4.3 «Бажарувчи»нинг белгилаган нархлари икки томонларнинг техник, иқтисодий ва молиявий ҳолатларидан келиб чиққан ҳолда шартнома расмийлаштирилгунга қадар, «Буюртмачи» билан келишиб олинади.

4.4 Объектларда бажарилаётган қурилиш монтаж ишларининг сифатини техник кузатуви ва лаборатория синовлари бўйича умумий иш хажмининг 0,4 фойизи миқдорида тўловни амалга оширади.

Изоҳ: Шартноманинг умумий нархи шартли белгиланиб, томонларга мажбурият юкланмайди. Тўлов амалдаги меҳнат сарфига ва бажарилган ишлар далолатномасига кўра белгиланади. Шартноманинг умумий қиймати иш хажмига қараб ортиши ёки камайиши мумкин.

4.5 [bookmark: _GoBack]Шартнома бўйича хизматларнинг умумий қиймати (ҚҚС билан)                                (                                     ) сўмни ташкил қилади.
4.6 «Буюртмачи» ушбу шартномага асосан «Бажарувчи» хисоб рақамига бажариши режалаштирилаётган ишлар тахминий қийматининг 15 % қисмини олдиндан ўтказиб беради. 
4.7 Тўловлар синов баённомалари, бажарилган ишлар далолатномаси ва хисоб-фактураси расмийлаштирилиб тақдим этилгандан кейин ___ иш кунида «Бажарувчи»нинг ҳисоб рақамига пул ўтказиш йўли билан амалга оширилади.

5. ХИЗМАТЛАРНИ ҚАБУЛ ҚИЛИШ ВА ТОПШИРИШ ТАРТИБИ.

5.1 «Бажарувчи» тўловга тақдим этадиган ҳисоб кунларини ходимларининг объектда бўлган кунларини ҳисобга олади. Қурилиш объектида ишлар 5 кундан ортиқ тўхтаб қоладиган бўлса, «Буюртмачи» 48 соат аввал «Бажарувчи»ни огоҳлантириши лозим, акс ҳолда, «Бажарувчи» ходимларнинг мажбурий объектда туриб қолган кунлари учун 100% ҳисоб-китоб қилинади.
5.2 «Бажарувчи» шартнома мажбуриятларини бажаргандан сўнг, «Буюртмачи»га қуйидаги ҳужжатларни топширади:
· Синовлар баённомаси;
· Кўрсатилган хизматлар қабул қилиш-топшириш далолатномаси;
· Ҳисоб-фактураси;
· Ходимларнинг иш вақти табели;
5.3 «Буюртмачи» ушбу шартноманинг 5.2 бандида кўрсатилган ҳужжатларни олгандан сўнг, 3 иш кунида далолатномадаги хизматларни қабул қилиши, ёки ёзма равишда асосланган ҳолда далолатномага норозилигини билдириши ва бу норозиликни томонлар 2 кун ичида кўриб чиқишлари лозим. Асосланган норозиликлар бўлмаган ҳолда ишлар қабул қилинган деб ҳисобланади.

6. БАЖАРИЛИШ МУДДАТЛАРИ.

6.1 Ҳар бир буюртма бўйича бажариладиган ишларнинг муддати ва топшириш вақти синов ўтказиш меъёрий хужжатларининг кўрсатмаларига асосланган ҳолда белгиланади.



7. ТОМОНЛАРНИНГ МАЖБУРИЯТЛАРИ.

7.1 «Буюртмачи» «Бажарувчи» билан ўзаро алоқада бўладиган маъсул вакилни тайинлайди, унга хулосалар ва бажарилган ишларни қабул қилиш ҳамда тегишли ҳужжатларни имзолаш ҳуқуқи берилади.
7.2 «Буюртмачи» кўриб чиқилаётган масалага тегишли ҳар қандай маълумотларни ва барча талаб қилинган ҳужжатларни биринчи сўровда «Бажарувчи»га 1 кундан ортиқ бўлмаган муддатда тақдим этади.
7.3 «Бажарувчи» иш жараёнида олинган маълумотларни «Буюртмачи»нинг розилигисиз тарқатмасликка мажбур. Агар қонунга биноан махфий маълумотларни учинчи томонган бериш зарур бўлса, бу ҳақда «Буюртмачи»га хабар беради. 
7.4 «Буюртмачи» тақдим қилинган хулосаларни «Бажарувчи»нинг обрўсига путур етказмаган ҳолда фойдаланади ва «Бажарувчи» истеъмолчиларни чалғитиши мумкин деб ўйлаши мумкинлиги ва асоссизлиги тўғрисида бирон бир баёнот бермаслик мажбуриятини олади.
7.5 «Бажарувчи» синовларни ўтказиш қоидаларига, меъёрий талабларга амал қилиши, метрологик калибровка ва давлат қиёсловидан ўтган яроқли ўлчов воситаларидан фойдаланишига мажбур.
7.6 Намуналар олиш ва синов утказиладиган нукталарни тегишли меъёрий хужжатлар талабларига асосланган холда танлаб олинади. «Бажарувчи» фақат синов ўтказилган намуналар ва нукталарига жавобгар хисобланади.
7.7 Агар синов натижалари ва иш сифатини назорат қилиш натижалари бўйича номувофиқликлар аниқланса, «Бажарувчи» ёзма равишда «Буюртмачи»га хабар беради, шундан сўнг уни йўқ қилиш ва қарор қабул қилиш учун жавобгарлик тўлиқ «Буюртмачи»га ўтказилади.
7.8 «Буюртмачи» билан шартнома тузилгандан сўнг, «Бажарувчи» билан келишилган ҳолда 10 кун муддатда объектда кўчма лабораторияга жойни тайёрлаш, худуд режаси, кириш йўлларини қуриб бериш, ободонлаштириш, кўчма лабораторияни объектгача олиб келиш ва бевосита объектга жойлаштириш, объект ичида ва ташқарисида ҳаракатланиши, объектда лаборатория синовларини ўтказиш, ходимларни дам олиш учун хоналар, уч махал озиқ-овқат, ичимлик суви, табиий ёки бошқа газ, электр тармоғига улаб бериш «Буюртмачи»нинг зиммасида бўлади.

8. ТОМОНЛАРНИНГ ЖАВОБГАРЛИГИ.

8.1 Лаборатория ходимлари кўрсатмалари, тавсиялари ва талабларини бажармаслиги ёки лозим даражада бажармаслиги, лойиҳа ечимларини мукаммал бўлмаслиги, қурилиш технологиясини бузилиши, лаборатория синовидан ўтмаган ва маъқулланмаган материалларни қўлланиши ва лаборатория хулосалари олинмасдан бажарилган ишлар сифат жавобгарлигини «Бажарувчи»  ўз зиммасига олмайди.
8.2 «Бажарувчи» синов натижаларининг холисона бўлишига жавоб беради. Синов натижаларига шубҳа туғилганда, ўз ташаббуси ёки «Буюртмачи»нинг талабига мувофиқ ўз ҳисобидан қайтадан ўтказиб беради.
8.3 «Буюртмачи» бажарилган иш учун тўловни кечиктирса «Бажарувчи»га ҳар бир кечиктирилган кун учун 0,4% миқдорида, лекин 50%дан кўп бўлмаган миқдорида устама тўлайди.
8.4 «Бажарувчи» бажарилган ишни кечиктирса «Буюртмачи»га 0,4% миқдорида, лекин 50%дан кўп бўлмаган миқдорида устама тўлайди.
8.5 Ушбу шартнома мажбуриятларини бажармаган томонлар Ўзбекистон Республикасининг амалдаги қонунчилигига мувофиқ жавобгар бўладилар.



9. НИЗОЛАРНИ ҲАЛ ҚИЛИШ ТАРТИБИ.

9.1 Мазкур шартномани бажаришда юзага келадиган низолар ва келишмовчиликлар таърафлар ўртасида имкон қадар музокаралар йўли билан ҳал этилади.
9.2 Низоларни таърафларнинг музокаралари йўли билан ҳал этиш имкони бўлмаган тақдирда, таърафлар келишмовчиликларини бартараф қилиш борасида қонунчиликда кўзда тутилган судгача бўлган жараёнларни амалга оширилганларидан сўнг уларни хўжалик судида кўриб чиқишга топширадилар.

10. ШАРТНОМАНИНГ АМАЛ ҚИЛИШ МУДДАТЛАРИ.

10.1 Шартнома томонлар имзолагандан сўнг кучга киради ва жорий йил якунига  қадар амал қилади.
10.2 Мазкур шартномани ўзгартириш ва бекор қилиш томонларнинг келишувига асосан ёзма равишда амалга оширилади. Шартномани ўзгартириш ёки бекор қилиш тўғрисидаги талабнома суд томонидан, иккинчи томон таклифни рад этганидан кейин ёки таклифга суд томонидан белгиланган муддат ичида жавоб олинмаса бекор қилинган деб хисобланади.
10.3 Мазкур шартнома икки нусхада тузилади. Икки нусха айнан бир хил ва тенг кучга эга. Шартнома хар бир томонда бир нусхадан бўлади.

